
h) Lei 62/2003, do 30 de decembro, de medidas fis-
cais, administrativas e da orde social.

i) Real decreto lei 5/2005, do 11 de marzo, de refor-
mas urxentes para o impulso á produtividade e para a 
mellora da contratación pública.

j) Lei 5/2005, do 22 de abril, de supervisión dos con-
glomerados financeiros e pola que se modifican outras 
leis do sector financeiro.

k) Lei 19/2005, do 14 de novembro, sobre a socie-
dade anónima europea domiciliada en España.

l) Lei 25/2005, do 24 de novembro, reguladora das 
entidades de capital-risco e as súas sociedades xestoras.

ll) Lei 12/2006, do 16 de maio, pola que se modifica o 
texto refundido do Estatuto legal do Consorcio de Com-
pensación de Seguros, aprobado polo Real decreto lexis-
lativo 7/2004, do 29 de outubro, e a Lei 24/1988, do 28 
de xullo, do mercado de valores.

m) Lei 36/2006, do 29 de novembro, de medidas para 
a prevención da fraude fiscal.

Disposición derradeira segunda. Incorporación de 
dereito da Unión Europea.

Mediante esta lei incorpórase ao dereito español a 
Directiva 2004/39/CE, do Parlamento Europeo e do Conse-
llo, do 21 de abril do 2004, relativa aos mercados de ins-
trumentos financeiros.

Así mesmo, incorpóranse parcialmente a Directiva 
2006/49/CE do Parlamento Europeo e do Consello, do 14 
de xuño de 2006, sobre a adecuación do capital das 
empresas de investimento e as entidades de crédito, e a 
Directiva 2006/73/CE da Comisión pola que se aplica a 
Directiva 2004/39/CE do Parlamento Europeo e do Conse-
llo no relativo aos requisitos organizativos e as condicións 
de funcionamento das empresas de investimento e ter-
mos definidos para efectos da devandita directiva.

Disposición derradeira terceira. Modificación da Lei 
62/2003, do 30 de decembro, de medidas fiscais, 
administrativas e da orde social.

O número 1 da disposición adicional décimo oitava da 
Lei 62/2003, do 30 de decembro, de medidas fiscais, admi-
nistrativas e da orde social, queda redactado como 
segue:

«1. O previsto nesta disposición adicional resul-
tará de aplicación aos préstamos de valores mencio-
nados no número 3 do artigo 36 da Lei 24/1988,
do 28 de xullo, do mercado de valores, así como a 
aqueles que teñan por obxecto valores admitidos a 
negociación en bolsas de valores, mercados e siste-
mas organizados de negociación radicados en Esta-
dos membros da OCDE que cumpran os requisitos 
previstos no artigo 30 da Lei 35/2003, do 4 de no-
vembro, de institucións de investimento colectivo, 
sempre que, en ambos os casos, tales préstamos 
reúnan as seguintes condicións:

Que a cancelación do préstamo se efectúe 
mediante devolución doutros tantos valores 
homoxéneos aos prestados.

Que se estableza unha remuneración en diñeiro 
a favor do prestamista e, en todo caso, se conveña a 
entrega ao prestamista dos importes  en diñeiro 
correspondentes aos dereitos económicos ou que 
por calquera outro concepto deriven dos valores 
prestados durante a vixencia do préstamo.

Que o prazo de vencemento do préstamo non 
sexa superior a un ano.

Que o préstamo se realice ou instrumente coa 
participación ou mediación dunha entidade finan-
ceira establecida en España e os pagamentos ao 
prestamista se efectúen a través da dita entidade.»

Disposición derradeira cuarta. Títulos competenciais.

Esta lei dítase ao abeiro do disposto no artigo 
149.1.6.ª, 11.ª e 13.ª da Constitución.

Disposición derradeira quinta. Habilitación para o de-
senvolvemento regulamentario.

Sen prexuízo das habilitacións específicas a outros 
órganos previstas no articulado desta lei, habilítase o 
Goberno para desenvolver regulamentariamente o dis-
posto nesta norma.

Disposición derradeira sexta. Entrada en vigor.

Esta lei entrará en vigor o día seguinte ao da súa 
publicación no «Boletín Oficial del Estado».

Por tanto,
Mando a todos os españois, particulares e autorida-

des, que cumpran e fagan cumprir esta lei.

Madrid, 19 de decembro de 2007.

JUAN CARLOS R.

O presidente do Goberno,

JOSÉ LUIS RODRÍGUEZ ZAPATERO 

 21914 LEI 48/2007, do 19 de decembro, pola que se 
modifica a Lei 28/1990, do 26 de decembro, 
pola que se aproba o convenio económico 
entre o Estado e a Comunidade Foral de Nava-
rra. («BOE» 304, do 20-12-2007.)

JUAN CARLOS I

REI DE ESPAÑA

Saiban todos os que a viren e a entenderen que as 
Cortes Xerais aprobaron e eu sanciono a seguinte lei.

EXPOSICIÓN DE MOTIVOS

O vixente convenio económico entre o Estado e a 
Comunidade Foral de Navarra, aprobado pola Lei 28/1990, 
do 26 de decembro, prevé na súa disposición adicional 
terceira que, no caso de se producir unha reforma subs-
tancial no ordenamento xurídico tributario do Estado, 
procederán ambas as dúas administracións, de común 
acordo, á pertinente adaptación do convenio económico.

Neste sentido, desde a aprobación da Lei 25/2003, do 
15 de xullo, pola que se modificou o convenio económico, 
producíronse unha serie de novidades no ordenamento 
xurídico tributario do Estado que requiren a adaptación 
do convenio.

Tal foi o caso da introdución do réxime do grupo de 
entidades na normativa reguladora do imposto sobre o 
valor engadido, do incremento das competencias norma-
tivas no imposto especial sobre determinados medios de 
transporte e no imposto sobre as vendas retallistas de 
determinados hidrocarburos, da introdución no sistema 
tributario estatal do imposto sobre o carbón e da devolu-
ción do imposto sobre hidrocarburos a profesionais, agri-
cultores e gandeiros en determinados supostos. Así 
mesmo, considerouse conveniente perfeccionar a colabo-
ración entre o Estado e a Comunidade Foral en materia de 
intercambio de información para o cumprimento dos tra-
tados internacionais, mediante a adición dun novo 
número ao artigo 5 do convenio.

Por outro lado, o artigo 59 do convenio económico 
establece que o método de determinación da achega que 
realiza a Comunidade Foral de Navarra ao Estado se apli-
cará mediante acordo entre ambas as dúas administra-
cións cada cinco anos, o que se realizou para o quinque-
nio 2005-2009.

Por todo iso, ambas as dúas administracións, de 
común acordo, procederon á modificación do convenio 
económico, e a Comisión Negociadora do Convenio Eco-
nómico adoptou o correspondente acordo (Acta 1/2007) o 
5 de novembro de 2007,

Artigo único. Modificación da Lei 28/1990, do 26 de de-
cembro, pola que se aproba o convenio económico 
entre o Estado e a Comunidade Foral de Navarra.

Apróbase a modificación do vixente convenio econó-
mico entre o Estado e a Comunidade Foral de Navarra, 
aprobado pola Lei 28/1990, do 26 de decembro, e iso con-
forme o establecido no artigo 45 da Lei orgánica 13/1982, 
do 10 de agosto, de reintegración e amelloramento do 
réxime foral de Navarra, e na disposición adicional ter-
ceira do dito convenio, nos termos establecidos no anexo 
desta lei.

Disposición derradeira única. Entrada en vigor.

Esta lei entrará en vigor o día seguinte ao da súa 
publicación no «Boletín Oficial del Estado».

Por tanto,
Mando a todos os españois, particulares e autorida-

des, que cumpran e fagan cumprir esta lei.

Madrid, 19 de decembro de 2007.

JUAN CARLOS R.

O presidente do Goberno,

JOSÉ LUIS RODRÍGUEZ ZAPATERO

ANEXO

Acordo da Comisión Negociadora do Convenio Económico. 
Acta número 1/2007

Acordo

Aprobar a modificación do convenio cconómico entre 
o Estado e a Comunidade Foral de Navarra, convindo na 
nova redacción que se lles debe dar aos artigos cinco, 
dezanove, trinta e tres, trinta e catro, trinta e cinco, trinta 
e seis e sesenta, ás disposicións adicionais primeira e 
segunda, ás disposicións transitorias primeira, terceira e 
cuarta e na adición das novas disposicións adicionais 
novena e décima e das novas disposicións transitorias 
novena, décima, décimo primeira, décimo segunda e 
décimo terceira.

«Artigo 5. Coordinación.

1. O Estado e a Comunidade Foral de Navarra 
colaborarán na aplicación dos seus respectivos réxi-
mes tributarios e, para tal fin, facilitaranse mutua-
mente as informacións e axudas necesarias.

2. O Estado arbitrará os mecanismos que per-
mitan a colaboración da Comunidade Foral de Nava-
rra nos acordos internacionais que incidan na apli-
cación deste convenio económico.

3. O Estado e a Comunidade Foral arbitrarán os 
procedementos de intercambio de información que 
garantan o adecuado cumprimento dos tratados e 
convenios internacionais do Estado e, en particular, 

da normativa procedente da Unión Europea en 
materia de cooperación administrativa e asistencia 
mutua.»

«Artigo 19. Exacción do imposto.

1.  Correspóndelle á Comunidade Foral de 
Navarra a exacción do imposto sobre sociedades 
dos seguintes suxeitos pasivos:

a) Os que teñan o seu domicilio fiscal en Nava-
rra e o seu volume total de operacións no exercicio 
anterior non excedese os sete millóns de euros.

b) Os que operen exclusivamente en territorio 
navarro e o seu volume total de operacións no exer-
cicio anterior excedese os sete millóns de euros, 
calquera que sexa o lugar en que teñan o seu domi-
cilio fiscal.

2.  Os suxeitos pasivos que operen en ambos 
os dous territorios e cuxo volume total de opera-
cións no exercicio anterior excedese os sete millóns 
de euros, tributarán conxuntamente a ambas as 
dúas administracións, calquera que sexa o lugar en 
que teñan o seu domicilio fiscal. A tributación efec-
tuarase en proporción ao volume de operacións 
realizado en cada territorio durante o exercicio, 
determinado de acordo cos puntos de conexión que 
se establecen nos artigos 20 e 21 seguintes.

3.  Para os efectos do disposto nos números 1 
e 2 anteriores, no suposto de inicio da actividade, 
para o cómputo da cifra de sete millóns de euros 
atenderase ao volume das operacións realizadas no 
exercicio inicial.

Ata que se coñezan o volume e o lugar de reali-
zación das operacións a que se refire o parágrafo 
anterior, tomaranse como tales, para todos os efec-
tos, os que o suxeito pasivo considere en función 
das operacións que prevexa realizar durante o exer-
cicio de inicio da actividade.

4.  No suposto de que o exercicio tivese unha 
duración inferior ao ano, para o cómputo da cifra de 
sete millóns de euros, as operacións realizadas ele-
varanse ao ano.

5.  Entenderase como volume de operacións o 
importe total das contraprestacións, excluído o 
imposto sobre o valor engadido e a recarga de equi-
valencia, se é o caso, obtida polo suxeito pasivo nas 
entregas de bens e prestacións de servizos realiza-
das na súa actividade.»

«Artigo 33. Exacción do imposto.

1.  Correspóndelle á Comunidade Foral de 
Navarra a exacción do imposto sobre o valor enga-
dido dos seguintes suxeitos pasivos:

a) Os que teñan o seu domicilio fiscal en Nava-
rra e o seu volume total de operacións no ano ante-
rior non excedese os sete millóns de euros.

b) Os que operen exclusivamente en territorio 
navarro e o seu volume total de operacións no ano 
anterior excedese os sete millóns de euros, cal-
quera que sexa o lugar en que teñan o seu domici-
lio fiscal.

2.  Os suxeitos pasivos que operen en ambos 
os dous territorios e cuxo volume total de opera-
cións no ano anterior excedese os sete millóns de 
euros tributarán conxuntamente a ambas as dúas 
administracións, calquera que sexa o lugar en que 
teñan o seu domicilio fiscal. A tributación efectua-
rase en proporción ao volume de operacións reali-
zado en cada territorio durante o ano natural, deter-

minado de acordo cos puntos de conexión que se 
establecen nos números seguintes.

3.  Entenderase como volume de operacións o 
importe total das contraprestacións, excluído o 
imposto sobre o valor engadido e a recarga de equi-
valencia, se é o caso, obtida polo suxeito pasivo nas 
entregas de bens e prestacións de servizos efectua-
das en todas as actividades empresariais ou profe-
sionais que realice.

4.  Para os efectos do disposto nos números 1 
e 2 anteriores, no suposto de inicio da actividade, 
para o cómputo da cifra de sete millóns de euros, 
atenderase ao volume de operacións realizado no 
primeiro ano natural.

Se o primeiro ano de actividade non coincidise 
co ano natural, para o cómputo da cifra anterior, as 
operacións realizadas elevaranse ao ano.

A tributación durante o citado ano realizarase de 
forma provisional en función do volume de opera-
cións que se prevexa realizar durante o ano de ini-
ciación, sen prexuízo da súa regularización poste-
rior, cando proceda.

5.  Entenderase que un suxeito pasivo opera 
nun territorio cando, de conformidade cos puntos de 
conexión que se establecen nestas normas, realice 
nel entregas de bens ou prestacións de servizos.

6.  Entenderanse realizadas en Navarra as ope-
racións suxeitas ao imposto de acordo coas seguin-
tes regras:

a) Entregas de bens:

1.º As entregas de bens mobles corporais fabri-
cados ou transformados por quen efectúa a entrega, 
cando os centros de fabricación ou de transforma-
ción do suxeito pasivo estean situados en territorio 
navarro.

Cando o mesmo suxeito pasivo teña centros de 
fabricación ou de transformación en territorio nava-
rro e común, se o último proceso de fabricación ou 
transformación dos bens entregados ten lugar en 
Navarra.

2.º Se se trata de entregas con instalación de 
elementos industriais fóra de Navarra, entenderanse 
realizadas en territorio navarro se os traballos de 
preparación e fabricación se efectúan no dito territo-
rio e o custo da instalación ou montaxe non excede 
o 15 por cento do total da contraprestación.

Correlativamente, non se entenderán realizadas 
en territorio navarro as entregas de elementos 
industriais con instalación no dito territorio, se os 
traballos de preparación e fabricación dos ditos ele-
mentos se efectúan en territorio común e o custo da 
instalación ou montaxe non excede o 15 por cento 
do total da contraprestación.

3.º As entregas realizadas polos produtores de 
enerxía eléctrica, cando radiquen en territorio nava-
rro os centros xeradores desta.

4.º As demais entregas de bens mobles corpo-
rais, cando se realice desde territorio navarro a 
posta á disposición do adquirente. Cando os bens 
deban ser obxecto de transporte para a súa posta á 
disposición do adquirente, as entregas entende-
ranse realizadas no lugar en que se atopen aqueles 
no momento de se iniciar a expedición ou o trans-
porte.

5.º As entregas de bens inmobles, cando estes 
estean situados en territorio navarro.

b) Prestacións de servizos:

1.º As prestacións de servizos entenderanse 
realizadas en Navarra cando se efectúen desde o 
dito territorio.

2.º Non obstante o disposto no punto anterior, 
as prestacións directamente relacionadas con bens 
inmobles entenderanse realizadas no territorio en 
que radiquen os ditos bens.

3.º Así mesmo, exceptúanse do disposto nos 
puntos anteriores as operacións de seguro e capita-
lización, respecto das cales se aplicarán as regras 
contidas no artigo 37 deste convenio.

c) Non obstante o disposto nas regras A) e B) 
anteriores, será competente para a exacción do 
imposto a Administración do Estado cando o domi-
cilio fiscal do suxeito pasivo estea situado en territo-
rio común e a Administración da Comunidade Foral 
Navarra cando o seu domicilio fiscal estea situado 
no seu territorio, nas operacións seguintes:

1.ª As entregas realizadas por explotacións agrí-
colas, forestais, gandeiras ou pesqueiras e armado-
res de buques de pesca, de produtos naturais non 
sometidos a procesos de transformación que proce-
dan directamente dos seus cultivos, explotacións ou 
capturas.

2.ª Os servizos de transporte, incluso os de 
mudanza, remolque e guindastre.

3.ª Os arrendamentos de medios de transporte.

7.  Para a exacción do imposto correspondente 
ás adquisicións intracomunitarias aplicaranse as 
regras seguintes:

a) Corresponderalle a Navarra a exacción do 
imposto polas adquisicións intracomunitarias que 
efectúen os suxeitos pasivos que tributen exclusiva-
mente á Comunidade Foral de Navarra.

b) A exacción do imposto polas adquisicións 
intracomunitarias que efectúen os suxeitos pasivos 
que tributen conxuntamente a ambas as dúas admi-
nistracións corresponderalle a unha ou outra, na 
mesma proporción que o resultante de aplicar o dis-
posto na regra 1.ª do artigo seguinte.

c) Os criterios establecidos nas letras a) e b) 
anteriores tamén serán de aplicación en relación cos 
transportes intracomunitarios de bens, os servizos 
accesorios a estes e os servizos de mediación nos 
anteriores, cuxo destinatario lle comunicase ao que 
presta os servizos un número de identificación atri-
buído en España, para os efectos do imposto sobre 
o valor engadido.

d) A exacción do imposto polas adquisicións 
intracomunitarias de medios de transporte novos 
efectuadas por particulares ou por persoas ou enti-
dades, cuxas operacións estean totalmente exentas 
ou non suxeitas ao imposto sobre o valor engadido, 
corresponderalle á Administración do territorio 
común ou navarro en que os ditos medios de trans-
porte se matriculen definitivamente.

8.  Sen prexuízo do disposto no número 7 ante-
rior, será competente para a exacción do imposto a 
Administración do Estado cando o domicilio fiscal 
do suxeito pasivo estea situado en territorio común, 
e a Administración da Comunidade Foral de Navarra 
cando o seu domicilio fiscal estea situado no seu 
territorio, nas operacións seguintes:

a) As adquisicións intracomunitarias de bens 
suxeitas ao imposto por opción ou por ter superado 
o límite cuantitativo establecido na normativa regu-

ladora do imposto, efectuadas por suxeitos pasivos 
que realicen exclusivamente operacións que non 
orixinan dereito a dedución total ou parcial daquel, 
ou por persoas xurídicas que non actúen como 
empresarias ou profesionais.

b) As adquisicións intracomunitarias de bens 
en réxime simplificado, réxime especial da agricul-
tura, gandaría e pesca e réxime de recarga de equi-
valencia.

9.  As entregas de bens e prestacións de servi-
zos efectuadas por persoas ou entidades non esta-
blecidas no territorio de aplicación do imposto para 
empresarios ou profesionais, cando estes últimos 
adquiran a consideración de suxeitos pasivos res-
pecto daquelas, tributarán nos termos que resulten 
de aplicar as letras a) e b) do número 7 anterior.

10. Na aplicación do imposto correspondente a 
operacións realizadas por empresarios ou profesio-
nais non establecidos en España, en que non se 
produza a circunstancia sinalada no número ante-
rior, corresponderalle á Administración do Estado a 
exacción do tributo e as devolucións que, se é o 
caso, procedan.

11. As deducións que proceda practicar polo 
imposto sobre o valor engadido soportado ou satis-
feito polos suxeitos pasivos, calquera que sexa a 
Administración a que correspondese a súa exacción, 
producirán efectos fronte a ambas as dúas adminis-
tracións, de acordo co disposto neste convenio.

12. Os suxeitos pasivos que non realicen as 
operacións previstas neste artigo tributarán á Comu-
nidade Foral cando teñan o seu domicilio fiscal en 
territorio navarro. En particular, entenderanse incluí-
dos neste punto os suxeitos pasivos que, iniciando a 
súa actividade empresarial ou profesional, non 
comezasen a realizar entregas de bens ou presta-
cións de servizos.»

«Artigo 34. Xestión e inspección do imposto.

En relación coa xestión do imposto, nos casos 
de tributación ás dúas administracións, aplicaranse 
as seguintes regras:

1.ª O resultado das liquidacións do imposto 
imputarase ás administracións do Estado e Navarra 
en proporción ao volume das contraprestacións, 
excluído o imposto sobre o valor engadido e, se é o 
caso, a recarga de equivalencia, correspondente ás 
entregas de bens e prestacións de servizos grava-
das, así como ás exentas que orixinen dereito á 
dedución e se entendan realizadas nos territorios 
respectivos durante cada ano natural.

2.ª As proporcións provisionalmente aplicables 
durante cada ano natural serán as determinadas en 
función das operacións do ano precedente.

A proporción provisionalmente aplicable nos 
períodos de liquidación do primeiro ano natural de 
exercicio da actividade será fixada polo suxeito 
pasivo segundo as operacións que prevexa realizar 
en cada territorio, sen prexuízo da regularización 
final correspondente.

Non obstante o previsto nos dous parágrafos 
anteriores poderase aplicar, logo de comunicación á 
Comisión Coordinadora prevista no artigo 67 deste 
convenio económico, unha proporción provisional 
distinta da anterior nos seguintes supostos:

a) Fusión, escisión e achega de activos e troco 
de valores.

b) Inicio, cesamento, ampliación ou redución 
de actividade nun ou outro territorio, que implique 
unha variación significativa da proporción calculada 
segundo o criterio especificado nos parágrafos ante-
riores.

En todo caso, considerarase que a variación é 
significativa cando supoña a alteración de 15 ou 
máis puntos porcentuais na proporción aplicable a 
calquera dos territorios.

3.ª Na última declaración-liquidación do imposto 
correspondente a cada ano natural, o suxeito pasivo 
calculará as proporcións definitivas segundo as opera-
cións realizadas no dito período, e practicará a corres-
pondente regularización das declaracións efectuadas 
nos anteriores períodos de liquidación con cada unha 
das administracións.

4.ª Os suxeitos pasivos que deban tributar a 
ambas as dúas administracións presentarán na 
delegación de Facenda que corresponda e na Admi-
nistración da Comunidade Foral de Navarra, dentro 
dos prazos e coas formalidades regulamentarias, os 
documentos que determinen as disposicións vixen-
tes e, se é o caso, as declaracións-liquidacións pro-
cedentes, en que constarán, en todo caso, as pro-
porcións provisional ou definitivamente aplicables e 
as cotas ou devolucións que resulten fronte ás dúas 
administracións.

5.ª No suposto de que o importe das cotas 
impositivas devengadas en cada período de liquida-
ción supere a contía das cotas deducibles durante o 
mesmo período, os suxeitos pasivos deberán efec-
tuar o ingreso das cotas resultantes á Administra-
ción da Comunidade Foral de Navarra e á delegación 
de Facenda que corresponda, na proporción resul-
tante.

6.ª Os suxeitos pasivos que non puidesen efec-
tuar as deducións orixinadas en cada período de 
liquidación por exceder a contía destas das cotas 
devengadas terán dereito a solicitar a devolución do 
saldo ao seu favor, nos casos que proceda, con-
forme a normativa do imposto.

Corresponderalle á Administración da Comuni-
dade Foral de Navarra e á do Estado realizar as 
devolucións procedentes, na parte proporcional res-
pectiva.

7.ª A inspección realizarase de acordo cos 
seguintes criterios:

a) A inspección dos suxeitos pasivos que 
deban tributar exclusivamente á Administración da 
Comunidade Foral de Navarra ou, se é o caso, á 
Administración do Estado, levarana a cabo as ins-
peccións dos tributos de cada unha das ditas admi-
nistracións.

b) A inspección dos suxeitos que deban tribu-
tar en proporción ao volume das súas operacións 
realizadas en territorio común e navarro realizarase 
de acordo coas seguintes regras:

Primeira. Se os suxeitos pasivos teñen o seu 
domicilio fiscal en territorio común, a comprobación 
e investigación será realizada polos órganos da 
Administración do Estado, que regularizarán a situa-
ción tributaria do suxeito pasivo incluíndo a propor-
ción de tributación que lles corresponda ás dúas 
administracións competentes.

Segunda. Se os suxeitos pasivos teñen o seu 
domicilio fiscal en territorio navarro, a comproba-
ción e investigación será realizada polos órganos 
competentes da Administración da Comunidade 

Foral de Navarra, sen prexuízo da colaboración da 
Administración do Estado, e terá efectos fronte ás 
administracións competentes, incluíndo a propor-
ción de tributación que corresponda a estas.

No caso de que o suxeito pasivo realizase no ano 
anterior en territorio de réxime común o 75 por 
cento ou máis das súas operacións totais, de acordo 
cos puntos de conexión, será competente a Admi-
nistración do Estado, sen prexuízo da colaboración 
da Administración da Comunidade Foral.

Terceira. As actuacións inspectoras axustaranse 
ás normativas da Administración competente, de 
acordo co previsto nas regras anteriores.

Se, como consecuencia das ditas actuacións, 
resultase unha débeda a ingresar ou unha cantidade 
a devolver que lles corresponda a ambas as dúas 
administracións, o cobramento ou o pagamento 
correspondente será efectuado pola Administración 
actuante, sen prexuízo das compensacións que 
entre aquelas procedan. A Administración compe-
tente comunicaralle os resultados das súas actua-
cións á Administración afectada. Para estes efectos, 
establecerase un procedemento para que a débeda 
resultante das actuacións de comprobación e inves-
tigación sexa percibida pola Administración a que 
corresponda.

Cuarta. O establecido nas regras anteriores 
entenderase sen prexuízo das facultades que lle 
corresponden no seu territorio á Administración da 
Comunidade Foral de Navarra en materia de com-
probación e investigación, sen que as súas actua-
cións poidan ter efectos económicos fronte aos 
contribuíntes en relación coas liquidacións definiti-
vas practicadas como consecuencia de actuacións 
dos órganos das administracións competentes.

Quinta.–As proporcións fixadas nas comproba-
cións pola Administración competente producirán 
efectos fronte ao suxeito pasivo en relación coas 
obrigas liquidadas, sen prexuízo das que, con poste-
rioridade ás ditas comprobacións, se acorden con 
carácter definitivo entre as administracións compe-
tentes.

8.ª As entidades acollidas ao réxime especial 
do grupo de entidades tributarán aplicando as 
regras contidas nesta sección 1.ª, coas seguintes 
especialidades:

Primeira. Consideraranse excluídas do grupo de 
entidades as entidades dependentes cuxa inspec-
ción, de acordo coas regras contidas na regra 7.ª 
anterior, estea encomendada aos órganos dunha 
administración, foral ou común, distinta da aplicable 
á entidade dominante.

Segunda. As entidades integrantes do grupo de 
entidades presentarán, de conformidade coas nor-
mas xerais a que se refire este convenio, a declara-
ción establecida para o réxime de tributación indivi-
dual contendo os importes que resulten da 
aplicación individual das normas reguladoras do 
imposto, incluíndo, se é o caso, as propias do réxime 
especial do grupo de entidades.

Cada entidade integrante do grupo calculará, de 
forma individual, o resultado da declaración imputa-
ble a cada Administración aplicando o resto de 
regras establecidas nesta sección 1.ª

Terceira. Os importes que se computarán nas 
declaracións-liquidacións agregadas do grupo de 
entidades serán a suma dos resultados calculados 
conforme a regra anterior correspondentes á Comu-

nidade Foral de Navarra ou á Administración do 
Estado, sen que caiba a agregación de cantidades 
que correspondan a administracións tributarias dis-
tintas.

Cuarta. As obrigas específicas das entidades 
dominantes deberán ser cumpridas ante as adminis-
tracións tributarias en cuxo territorio operen as enti-
dades que integran o grupo.

Quinta. O réxime especial do grupo de entidades 
non alterará, en ningún caso, as regras previstas 
neste convenio e, en particular, as aplicables para 
determinar o volume de operacións en cada territorio.

9.ª As declaracións recapitulativas de entregas 
e adquisicións intracomunitarias e as de operacións 
con terceiras persoas presentaranse ante a Adminis-
tración tributaria que teña atribuída a competencia 
para a comprobación e investigación dos suxeitos 
pasivos.»

«Artigo 35. Exacción dos impostos especiais.

1. Corresponderalle á Comunidade Foral a 
exacción dos impostos especiais de fabricación 
cando a súa remuneración se produza en territorio 
navarro.

As devolucións dos impostos especiais de fabri-
cación serán efectuadas pola Administración en que 
fosen ingresadas as cotas cuxa devolución se soli-
cita. Non obstante, nos casos en que non sexa posi-
ble determinar en que Administración foron ingre-
sadas as cotas, a devolución efectuaraa a 
correspondente ao territorio onde se xere o dereito 
á devolución.

O control, así como o réxime de autorización dos 
establecementos situados en Navarra, corresponde-
ralle á Comunidade Foral. Non obstante, para a 
autorización dos depósitos fiscais será necesaria a 
comunicación previa á Administración do Estado.

2. O imposto especial sobre determinados 
medios de transporte exixirao a Comunidade Foral 
de Navarra cando os medios de transporte sexan 
obxecto de matriculación definitiva en territorio 
navarro.

A matriculación efectuarase conforme os crite-
rios establecidos pola normativa vixente sobre a 
materia. En particular, as persoas físicas efectuarán 
a matriculación do medio de transporte na provincia 
en que teñan o seu domicilio fiscal.

As devolucións das cotas deste imposto serán 
efectuadas pola Administración en que estas foron 
ingresadas.

Malia o disposto no número 4, a Comunidade 
Foral poderá incrementar os tipos de gravame ata 
un máximo do 15 por cento dos tipos establecidos 
en cada momento polo Estado.

3. O imposto especial sobre o carbón exixirao a 
Comunidade Foral de Navarra cando a súa remune-
ración se produza en Navarra.

Considerarase producido o devengo no 
momento da posta a consumo ou autoconsumo.

Enténdese producida a posta a consumo no 
momento da primeira venda ou entrega de carbón 
tras a produción, extracción, importación ou adqui-
sición intracomunitaria.

Terán, así mesmo, a consideración de primeira 
venda ou entrega as vendas ou entregas subseguin-
tes que realicen os empresarios que destinen o car-

bón á súa revenda cando lles sexa aplicable na 
adquisición a exención por destino a revenda.

Terá a consideración de autoconsumo a utiliza-
ción ou consumo do carbón realizado polos produ-
tores ou extractores, importadores, adquirentes 
intracomunitarios ou empresarios a que se refire o 
parágrafo anterior.

4. Na exacción dos impostos especiais que 
correspondan á Comunidade Foral, esta aplicará os 
mesmos principios básicos, normas substantivas e 
formais vixentes en cada momento en territorio do 
Estado. Non obstante, a Administración da Comu-
nidade Foral de Navarra poderá aprobar os mode-
los de declaración e ingreso, que conterán, polo 
menos, os mesmos datos que os do territorio 
común e poderá sinalar prazos de ingreso para 
cada período de liquidación, que non diferirán 
substancialmente dos establecidos pola Adminis-
tración do Estado.»

«Artigo 36. Normativa aplicable e exacción do 
imposto.

1. Corresponderalle á Comunidade Foral a 
exacción do imposto sobre as vendas retallistas de 
determinados hidrocarburos nos seguintes casos:

a) Vendas ou entregas dos produtos compren-
didos no ámbito obxectivo do imposto efectuadas 
nos establecementos de venda ao público polo 
miúdo situados en territorio navarro, con excep-
ción das subministracións que se efectúen a consu-
midores finais que dispoñan das instalacións nece-
sarias para recibilos e consumilos fóra do dito 
territorio. Correlativamente, corresponderalle á 
Comunidade Foral a exacción do imposto polas 
subministracións que se efectúen desde territorio 
común a consumidores finais que dispoñan das 
instalacións necesarias para recibilos e consumilos 
en Navarra.

b) Importacións e adquisicións intracomunita-
rias dos produtos comprendidos no ámbito obxec-
tivo do imposto, cando se destinen directamente 
ao consumo do importador ou do adquirente nun 
establecemento de consumo propio situado en 
Navarra.

2. O imposto sobre as vendas retallistas de 
determinados hidrocarburos rexerase polas mes-
mas normas substantivas e formais que as estable-
cidas en cada momento polo Estado.

Non obstante o anterior, a Comunidade Foral 
poderá establecer os tipos de gravame do imposto 
dentro dos límites e nas condicións vixentes en cada 
momento en territorio común.

Así mesmo, a Comunidade Foral poderá aprobar 
os modelos de declaración e ingreso, que conterán, 
polo menos, os mesmos datos que os de territorio 
común, e poderá sinalar prazos de ingreso para 
cada período de liquidación, que non diferirán subs-
tancialmente dos establecidos pola Administración 
do Estado.»

«Artigo 60. Índice de actualización.

1. O índice de actualización a que se refire o 
número 2 do artigo 59 anterior será o cociente entre 
a recadación líquida obtida polo Estado polos tribu-
tos convidos agás os cedidos na súa totalidade ás 
comunidades autónomas, no exercicio a que se 
refira a achega líquida e a recadación líquida obtida 
por el, por iguais conceptos tributarios, no ano base 
do quinquenio.

2. O índice de actualización provisional a 
que se refire o número 3 do artigo 59 anterior 
será o cociente entre a previsión de ingresos por 
tributos convidos, agás os cedidos na súa totali-
dade ás comunidades autónomas, que figure nos 
capítulos I e II do orzamento de ingresos do 
Estado do exercicio ao que se refira a achega 
líquida provisional e os ingresos previstos por el, 
por iguais conceptos tributarios, no ano base do 
quinquenio.

3. A recadación líquida a que se refire o número 
1 deste artigo será a que certifique a Intervención 
Xeral da Administración do Estado, computándose 
como tal a obtida no ano a que se refira a certifica-
ción, calquera que sexa o do devengo.»

«Disposición adicional primeira.

Apróbase a achega líquida definitiva de Navarra 
para o exercicio 2005, ano base do quinquenio 2005-
2009, que figura no anexo I deste convenio econó-
mico.

A citada achega líquida fixouse segundo a situa-
ción real das competencias asumidas pola Comuni-
dade Foral o 31 de decembro de 2005.»

«Disposición adicional segunda.

A cifra do volume de operacións a que se refiren 
os artigos 19 e 33 será actualizada, polo menos, cada 
cinco anos, conforme o disposto no artigo 67 deste 
convenio económico.»

«Disposición adicional novena.

A aplicación a Navarra das disposicións de 
carácter financeiro para a configuración do Sistema 
para a Autonomía e Atención á Dependencia, o de-
senvolvemento da Lei orgánica de educación e as 
acordadas na Conferencia de Presidentes que tivo 
lugar o 10 de setembro de 2005 para o financia-
mento da sanidade, determinarase por aplicación 
do previsto nos acordos da comisión coordina-
dora.»

«Disposición adicional décima.

No caso de que se producise unha reforma do 
réxime de cesión de tributos do Estado ou unha 
modificación substancial nos orzamentos xerais do 
Estado como consecuencia da reforma do sistema 
de financiamento das comunidades autónomas ou 
dos entes locais, reunirase a comisión coordinadora 
para analizar e determinar, se procede, a revisión da 
achega líquida do ano base do quinquenio e/ou do 
índice de actualización deste, producindo, se é o 
caso, a revisión efectos a partir do ano en que se tivo 
lugar a dita reforma.»

«Disposición transitoria primeira.

Para o quinquenio 2005-2009, o índice de impu-
tación a que se refire o artigo 57 deste convenio é o 
1,60 por cento.»

«Disposición transitoria terceira.

Durante o quinquenio 2005-2009, á recadación 
real de Navarra polo imposto sobre o valor enga-
dido engadiráselle:

a) O 1,699 por cento da recadación estatal polo 
imposto sobre o valor engadido obtida nas alfán-
degas.

b) O 0,314 por cento da recadación real do 
imposto sobre o valor engadido, excluída a das 
alfándegas, obtida en territorio común dividida por 
0,92638, ou da recadación real de Navarra dividida 



Suplemento núm. 33 Mércores 26 decembro 2007 4221   

por 0,01385, segundo que a porcentaxe de recada-
ción de Navarra con respecto á total estatal, excluído 
o País Vasco, sexa superior ou inferior, respectiva-
mente, ao 1,473 por cento.»

«Disposición transitoria cuarta.

1. Durante o quinquenio 2005-2009, á recada-
ción real de Navarra polos impostos especiais de 
fabricación sobre o alcohol e bebidas derivadas, 
produtos intermedios, cervexa, hidrocarburos e ela-
borados do tabaco, engadiráselle:

a) 1. O 1,60 por cento da recadación estatal 
polos impostos sobre o alcohol e bebidas derivadas 
e produtos intermedios obtida nas alfándegas.

2. Con signo negativo, o 4,30 por cento da 
recadación real polos impostos sobre o alcohol e 
bebidas derivadas e sobre produtos intermedios, 
excluída a das alfándegas, obtida en territorio 
común dividida por 0,941, ou da recadación real 
de Navarra dividida por 0,059, segundo que a por-
centaxe de recadación de Navarra con respecto á 
total estatal, excluída a obtida nas alfándegas, 
sexa superior ou inferior, respectivamente, ao 
5,90 por cento.

b) 1. O 1,60 por cento da recadación estatal 
polo imposto especial sobre a cervexa obtida nas 
alfándegas.

2. Con signo negativo, o 0,50 por cento da 
recadación real do imposto especial sobre a cer-
vexa, excluída a das alfándegas, obtida en territorio 
común dividida por 0,979, ou da recadación real de 
Navarra dividida por 0,021, segundo que a porcen-
taxe de recadación de Navarra con respecto á total 
estatal, excluída a obtida nas alfándegas, sexa 
superior ou inferior, respectivamente, ao 2,10 por 
cento.

c) 1. O 2,00 por cento da recadación estatal 
polo imposto especial sobre hidrocarburos obtida 
nas alfándegas.

2. Con signo negativo o 0,71 por cento da 
recadación real do imposto especial sobre hidro-
carburos, excluídas a das alfándegas, obtida en 
territorio común dividida por 0,9729, ou da recada-
ción real de Navarra dividida por 0,0271, segundo 
que a porcentaxe de recadación de Navarra con 
respecto á total estatal, excluída a obtida nas alfán-
degas, sexa superior ou inferior, respectivamente, 
ao 2,71 por cento.

d) A diferenza entre o resultado de aplicar á 
recadación real no territorio común polo imposto 
sobre os elaborados do tabaco a porcentaxe que 
corresponda anualmente ao valor dos elabora-
dos subministrados a expendedorías de tabaco e 
timbre situadas en Navarra, sobre o valor dos 
elaborados subministrados aos ditos establece-
mentos no territorio de aplicación deste imposto, 
e o resultado de aplicar o complementario a cen 
da porcentaxe anteriormente definida á recada-
ción real polo mesmo concepto tributario en 
Navarra.

No suposto de que se modifique o actual réxime 
de fabricación e comercio de elaborados do tabaco, 

procederán, ambas as dúas Administracións, de 
común acordo, á revisión deste axuste.

2. No caso de que a recadación real obtida en 
Navarra difira, polo imposto sobre hidrocarburos, 
en máis do 7 por cento e, polos impostos espe-
ciais sobre alcohol e bebidas derivadas, produtos 
intermedios e cervexa, en máis do 10 por cento da 
cifra que resulte de aplicar os índices contidos no 
último inciso das letras a) 2, b) 2 e c) 2 anteriores 
á recadación real do conxunto do Estado por cada 
un deles, corrixiranse os ditos índices para efec-
tuar os axustes do ano en que se produzan as 
diferenzas citadas.

Esta corrección realizarase por aplicación da 
porcentaxe de variación, positiva ou negativa, que 
exceda os respectivos límites establecidos no pará-
grafo anterior aos correspondentes índices contidos 
no último inciso das letras a) 2, b) 2 e c) 2 anterio-
res.»

«Disposición transitoria novena.

A cifra do volume de operacións establecida 
neste convenio económico resultará de aplicación 
aos períodos impositivos ou de liquidación, segundo 
o imposto de que se trate, que se inicien a partir do 
1 de xaneiro de 2008. »

«Disposición transitoria décima.

As devolucións parciais no imposto sobre hidro-
carburos derivadas do establecemento do tipo redu-
cido especial ao gasóleo utilizado como carburante 
para fins profesionais que autoriza a Directiva 2003/
96/CE do Consello, do 27 de outubro de 2003, pola 
que se reestrutura o réxime comunitario de imposi-
ción dos produtos enerxéticos e da electricidade, 
efectuaraas a Administración correspondente ao 
domicilio fiscal do beneficiario das ditas devolu-
cións.»

«Disposición transitoria décimo primeira.

As devolucións extraordinarias do imposto 
sobre hidrocarburos para agricultores e gandeiros 
derivadas da aplicación de medidas para paliar o 
incremento de custos dos insumos na produción 
sufridos no sector agrario, efectuaraa a Administra-
ción correspondente ao domicilio fiscal do benefi-
ciario das ditas devolucións.»

«Disposición transitoria décimo segunda.

Cando, conforme a disposición adicional quinta 
da Lei 28/2006, do 18 de xullo, de axencias estatais 
para a mellora dos servizos públicos, se proceda á 
transformación dalgún organismo autónomo ou 
entidade pública empresarial en axencia, aplicarase, 
respecto destas, o réxime de competencias previsto 
no artigo 10 para os organismos autónomos e enti-
dades públicas empresariais.»

«Disposición transitoria décimo terceira.

A regra 8.ª do artigo 34, relativa á aplicación do 
réxime especial do grupo de entidades no imposto 
sobre o valor engadido, aplicarase con efectos do 1 
de xaneiro de 2008. » 

ANEXO I

Achega da Comunidade Foral de Navarra para o ano base 2005

Concepto Miles de euros

  

Orzamento do Estado. Gastos  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 162.378.911,85
Cargas asumidas pola Comunidade Foral:  . . . . . . . . . . . . . . . . . . . . . . . . . . . . . . . . . . . . . . . . . . . .

  Ministerios e entes territoriais (*)   . . . . . . . . . . . . . . . . . . . . . . . . . . . . . . . . . . . . . . . . . . . . . . . 65.258.368,17

   Total cargas non asumidas  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 97.120.543,68

Imputación do índice ás cargas non asumidas 97.120.543,68 * 0,0160  . . . . . . . . . . . . . . . . . . . . . . 1.553.928,70
Compensacións e axustes que se deducirán  . . . . . . . . . . . . . . . . . . . . . . . . . . . . . . . . . . . . . . . . . .  

  Por tributos non convidos 3.633.520,50 * 0,0160 . . . . . . . . . . . . . . . . . . . . . . . . . . . . -58.136,33  
  Por outros ingresos non tributarios 7.132.909,84 * 0,0160 . . . . . . . . . . . . . . . . . . . . -114.126,56  
  Por déficit orzamentario 44.081.441,45 * 0,0160 . . . . . . . . . . . . . . . . . . . . . . . . . . . . .-705.303,06  
  Por impostos directos convidos . . . . . . . . . . . . . . . . . . . . . . . . . . . . . . . . . . . . . . . . . -122.871,05  

-1.000.437,00

   Achega líquida  . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 553.491,70

  (*) Este importe inclúe 2.674.305 miles de euros como valoración en materia de policía.

MINISTERIO DE AGRICULTURA, 
PESCA E ALIMENTACIÓN

 21916 REAL DECRETO 1615/2007, do 7 de decembro, 
polo que se establecen as bases reguladoras 
para a concesión das subvencións para fomen-
tar a produción de produtos agroalimen-
tarios de calidade de orixe animal. («BOE» 304, 
do 20-12-2007.)

A exixencia social de adquirir alimentos inocuos e a 
demanda por parte do consumidor de maior información 
relativa á procedencia e aos procesos de elaboración a que 
son sometidos están a dar lugar a transcendentais cambios 
na maneira de producir e transformar os alimentos.

Tanto é así que as crises sanitarias experimentadas 
por algúns sectores durante a última década orixinaron a 
perda de confianza dos consumidores en certos produtos 
de orixe animal.

Nos últimos anos desenvolvéronse e implantáronse 
programas de rastrexabilidade e autocontrol en todas as 
etapas da produción, transformación, almacenaxe, distri-
bución e comercialización dos alimentos como ferramen-
tas para o aseguramento da súa calidade hixiénica e 
nutricional e, ao mesmo tempo, proporcionouse a infor-
mación demandada polos consumidores.

Por outro lado, a publicación de novas normas comu-
nitarias e nacionais reforzan estes novos sistemas, subli-
ñando a importancia dos controis en todas as fases da 
produción e a comercialización, parte dos cales son reali-
zados por terceiros, isto é, por entidades independentes 
daquelas que producen e comercializan, como garantes 
adicionais de calidade.

A existencia de acreditados medios de verificación dos 
resultados obtidos nos programas de autocontrol consti-
túe un instrumento válido para mellorar a avaliación do 
funcionamento dos mecanismos de rastrexabilidade.

Ademais, ante a demanda crecente de produtos 
agroalimentarios de calidade é crucial estimular desde 

as administracións públicas a resposta do sector pro-
dutor, con esforzos encamiñados á mellora das formas 
de produción que redunden no aumento da calidade 
final dos produtos, tal e como demandan os consumi-
dores.

Como consecuencia do anterior, é conveniente esta-
blecer liñas de axudas estatais destinadas a incentivar a 
aplicación de sistemas de control da rastrexabilidade a 
aqueles que apliquen programas de produción de produ-
tos agroalimentarios de calidade de orixe animal que 
impliquen todas e cada unha das fases de produción e 
comercialización de produtos agroalimentarios, desde a 
granxa ata o consumidor final, mediante a contribución 
ao financiamento dos gastos derivados da asistencia téc-
nica necesaria para o desenvolvemento e posta en funcio-
namento destes sistemas, así como de certos gastos que 
supón a implantación destes, entre eles os custos deriva-
dos da realización dos controis de calidade efectuados 
por terceiros.

Estas axudas axústanse ao establecido no Regula-
mento (CE) n.º 1857/2006 da Comisión, do 15 de decem-
bro de 2006, sobre a aplicación dos artigos 87 e 88 do 
Tratado ás axudas estatais para as pequenas e medianas 
empresas dedicadas á produción de produtos agrícolas e 
polo que se modifica o Regulamento (CE) n.º 70/2001 
(DOUE L-358, do 16 de decembro de 2006).

De acordo co anterior, mediante este real decreto, de 
conformidade co disposto na Lei 38/2003, do 17 de no-
vembro, xeral de subvencións, establécense as bases 
reguladoras das subvencións para fomentar a produción 
de produtos agroalimentarios de calidade de orixe animal.

A finalidade das axudas responde a unha conxuntura 
económica concreta que, polo seu propio carácter, xustifica 
o establecemento desta regulación mediante real decreto.

Na elaboración deste real decreto foron consultadas 
as comunidades autónomas e as entidades representati-
vas dos intereses dos sectores afectados.

Na súa virtude, por proposta da ministra de Agricul-
tura, Pesca e Alimentación, e logo de deliberación de 
Consello de Ministros na súa reunión do día 7 de decem-
bro de 2007,


